
戊寅〈萬曆六年〉

正月禮官請擧　大婚　詔首輔張居正充納采問名使

聖母慈聖皇太后諭

帝曰爾婚禮將成我當還本宫凡爾動靜食息俱不得如

前時聞見訓敎爲此憂思爾一身爲　天地神人之主所

係非輕爾務要萬分涵養節飲食愼起居依從老成人諫

勸不可溺愛衽席任用匪人以貽伐憂這箇便可以祈天

永命雖虞舜大孝不過如此爾敬承之勿違

上方行嘉禮遼東大捷廵撫都御史張學顏奏至敘錄有

加先是黃台吉握勁兵養家奴寨強委禽王台王台涕泣

以女女黃台吉子一時言者謂王台陰陽不可知　朝廷

令邊將仍善遇王台萬曆二年王台生致王杲獻　闕下

斬馘一千有奇繼戰平虜獲級二百至是復犯遼河劈山

我兵出邊二百餘里追斬四百三十五級

上行冠禮賜輔臣張居正呂調陽張四維及講官申時行

正字馬繼文等銀幣各有差

三月　大婚禮成上

兩宮聖母徽號　仁聖皇太后加懿安　慈聖皇太后加

昭文

張居正請假歸葬　允之

--

　江陵歸葬甫畢荆中兩道請閱操遂吉服上坐一用總

　督軍門禮花紅賞賚累賜百金

　二司自謁吏部都察院庭參有跪至朝房私第及驛傳

　逓送則惟長揖而已閣臣雖尊貴無跪禮江陵之奔喪

　所經省分二司皆出數百里外以謁然跪者十之六七

　曁還朝則先遣牌謂本閣部所經由二司相見俱遵照

　見部禮于是遂無不屈膝者矣

馬自強進爲文淵閣大學士申時行進爲東閣大學士

遼東報捷斬馘四百七十有奇總兵李成梁副總兵陶承

嚳副使翟繡裳總督梁夢龍廵撫周詠本兵尙書方逢時

侍郎曾省吾郜光先枘臣吕調陽張四維馬自強申時行

陞賞有差

五月張居正奉　旨還　朝　召見于文華殿西室

上問沿途經見稼穡何如民生何如邊事何如居正具對

甚悉

上大悅　賜休沐十日

十二月前少師高拱卒　命復其官予祭葬

宗藩事例宗藩要例書成　頒示諸侯王先是　肅皇帝

時公族繁盛　國用困竭以故禮官所裁宗藩條例多刻

意抑損甚或自相乖亂不可訓閣臣張居正張四維申時

